
DONOSTIAKO MUSIKA HAMABOSTALDIA - QUINCENA MUSICAL DE SAN SEBASTIAN

Kode hau beste urrats bat da DONOSTIAKO MUSIKA HAMABOSTALDIA - QUINCENA
MUSICAL DE SAN SEBASTIAN (aurrerantzean, MUSIKA HAMABOSTALDIA) osatzen
duten guztien eguneroko kudeaketa eta zeregina gidatu behar duen integritate
profesionalarekiko konpromisoan.

Kode honen asmoa ez da sor daitezkeen egoera guztiak barne hartzea, gure jarduera
profesionalaren esparruan MUSIKA HAMABOSTALDIA osatzen dugun guztiongandik
espero eta nahi ditugun portaerak zehaztea baizik. Era berean, pertsona juridikoen
erantzukizun penalaren esparruan ezarritako prebentzio-betebeharrei erantzuten die
kodeak.

Kodeak kontuan hartzen ditu gardentasunari, erantzukizun sozialari eta gobernu onari
buruzko jarraibide eta printzipio nagusiak, eta jarduera-esparru bat ezartzen du
MUSIKA HAMABOSTALDIAN lan egiten duten pertsona guztien eguneroko lanean, bai
eta pertsona horiek laguntzaileekin, instalazioen eta zerbitzuen erabiltzaileekin,
bezeroekin, hornitzaileekin, beste administrazio batzuekin eta, oro har, gizartearekin
duten elkarreraginean ere.

MUSIKA HAMABOSTALDIA Euskal Autonomia Erkidegoko Administrazioak, Gipuzkoako
Foru Aldundiak eta Donostiako Udalak osatzen dute, eta urtero Donostiako Musika
Hamabostaldia egitea du helburu: musika zabaltzeko beste adierazpen eta jarduera
batzuk bultzatzea, sustatzea eta gauzatzea, hala nola ikastaroak, topaketak, hitzaldi
zikloak eta emanaldiak, musika hobeto ezagutzeko eta perfekzionatzeko, kultura,
teknika, ekonomia eta gizarte arloetan.

Helburu hori behar bezala betetzea profesional etiko eta arduratsu gisa ditugun
portaeren araberakoa ere bada. Langileek erantzukizun eta betebehar batzuk dituzte,
administrazioen aurrean ez ezik gizartearen eta herritarren aurrean ere erantzun
beharrekoak, eta, hori dela eta, Kode hau behar bezala betetzen dela zainduko dute
uneoro. Kode hau, lehenik eta behin, zuzendarien eta langileen konpromisoaren
mende dago; beraz, pertsona horiek bertan jasotako printzipioak, balioak eta jokabide-
arauak ezagutzeko eta betetzeko betebeharra dute.

1. KODEAREN IRISMENA ETA APLIKAZIO-ESPARRUA

Kode hau MUSIKA HAMABOSTALDIAko langile-taldeko eta administrazio-
organoko pertsona guzti-guztiei aplikatuko zaie, salbuespenik gabe, edozein
dela ere haien kokapen hierarkiko edo funtzionala eta kontratazio-modalitatea,
bai eta MUSIKA HAMABOSTALDIAk kudeaketa-erantzukizunen bat duen
instalazioetan ere.

Langile guztiek, beren erantzukizunen eta zereginen esparruan, kode honen
printzipioetara egokitu behar dituzte beren ekintzak eta portaera.

PRINTZIPIO ETA BALIO ETIKOAK

MUSIKA HAMABOSTALDIAk konpromisoa hartu du estandar etiko gorenei eutsiz
garatzeko bere jarduera eta lortzeko bere helburuak, eta hala, beren jokabidearen
gidari izan behar duten honako balio hauekin konprometitutako jokabide etikoa izatea
eskatzen die hartzaile guztiei:

a)

Ordenamendu juridikoa errespetatzea, eta ordenamendu horretan aitortutako
oinarrizko eskubideak eta askatasun publikoak errespetatzea.

b) Jokabide zintzoa, prestua eta arduratsua izatea, bikaintasun profesionala

c)

lortzen saiatuz, eta esleitutako funtzioak zintzotasunez gauzatuz, erakundearen
interesak interes pertsonalen edo hirugarrenen interesen gainetik jarriz eta
behar bezalako arduraz eta erantzukizunez jokatuz.

Objektibotasuna, independentzia, inpartzialtasuna eta arbitrariotasunaren
debekua, interes-gatazka dagoen gaietan parte ez hartzeko betebeharra barne,
Kode Etiko hau zuzentzen zaien pertsonen gida izan behar dira. Pertsona horiek
objektibotasun eta independentzia osoz jardungo dute uneoro, eta abstenitu
egingo dira interes pertsonaleko edo hirugarrenen intereseko gaietan, bai eta
interes-gatazka ekar dezakeen jarduera pribatu edo interes orotan ere, eta ez
dute onartuko pertsona fisikoentzat edo erakunde pribatuentzat justifikatu
gabeko pribilegioa edo abantaila dakarren inolako fabore-traturik edo
egoerarik.

Leialtasunak eta zerbitzu-espirituak erakundearen interesa beste edozein
kontsiderazioren gainetik jartzea esan nahi dute, nagusiekin eta lankideekin
behar bezalako leialtasunez jokatuz, lankidetza-espirituarekin jardunez, eta
gainerako sailen eta pertsonen esku jarriz erakundearen helburuak eta
interesak lortzen lagun dezaketen ezagutzak eta baliabideak.

Efizientziak eta austeritateak baliabide publikoak zentzuz eta eraginkortasunez
erabiltzea esan nahi dute, eta, horretarako, gastua zentzuz eta Zentroaren

helburuen arabera erabiliko dela bermatzeko beharrezkoak diren baliabideen
esleipena zaindu behar da.

Konfidentzialtasunak eskatzen du eginkizunak betetzeko jardueran bildutako
informazioa tratatzean datu pertsonalak eta sekretu profesionalak babesteko
araudia errespetatzea, informazio horri dagokionez egon daitezkeen arriskuak
prebenitzeko eta minimizatzeko ezarritako neurrien arabera. Alde horretatik,
informazio hori eskura duten pertsona guztiek beharrezko konfidentzialtasun-
irizpideak mantendu eta aplikatu beharko dituzte, eta ez dute informazio hori
beren edo hirugarrenen mesedetan erabiliko.

Ingurumena babesteko, beharrezkoa da jarduera guztiek ingurumena
errespetatzea. Horretarako, jarduera bakoitzean, ingurumena babesteko
neurriak hartu behar dira, baliabideak zentzuz erabiliz, ingurumen-inpaktua
minimizatuz edo neurri zuzentzaile egokiak ezarriz.

JARDUTEKO ARAU OROKORRAK

Arestian azaldutako printzipioek eta balioek MUSIKA HAMABOSTALDIA osatzen duten
kide guztiek jarraitu beharreko jokabidea arautuko duten jokabide-arau hauek
dakartzate.

Lehenengoa. - Konstituzioa eta gainerako ordenamendu juridikoa errespetatzea.

a)

c)

Kode hau betetzera behartuta dauden subjektu guztiek Konstituzioa eta
gainerako ordenamendu juridikoa, MUSIKA HAMABOSTALDIAren barne-
prozedurak, hitzarmen eta akordio lotesleak, eta Kode honetan jasota dauden
balioak eta printzipioak bete behar dituzte, eta horretarako konpromisoa
hartzen dute.

Kode hau betetzera behartuta dauden subjektu guztiek beren lanari dagokion
araudia ezagutu behar dute, eta, beharrezkoa izanez gero, hierarkian gorago
dagoen pertsonari argibideak edo informazio zehatza eskatuko diote. Era
berean, konpromisoa hartzen dute, beren inguruan legea edo Kode hau
betetzen ez dela hautematez gero, salaketa-kanalaren bidez ez-betetze horren
berri emateko. Kanal horren erabilera- eta kudeaketa-gida Kode hau betetzera
behartuta dauden subjektu guztien eskura dago, baita interesa duen edozein
pertsona fisiko edo juridikoren eskura ere.

MUSIKA HAMABOSTALDIAk beharrezko bitartekoak jarri behar ditu Kode hau
betetzera behartuta dauden subjektu guztiek beren eginkizunak behar bezala
betetzeko araudi egokia ezagut dezaten.

Bigarrena.- Giza eskubideak eta askatasun publikoak eta langileen eskubideak
errespetatzea; diskriminazioa eta jazarpena debekatzea, eta bizitza pertsonala,
familia eta lana uztartzea.

a)

d)

f)

g)

MUSIKA HAMABOSTALDIAk Giza Eskubideen Adierazpen Unibertsalean eta arlo
horretako nazioarteko akordio nagusietan aitortutako giza eskubideak eta
askatasun publikoak errespetatzeko eta babesteko konpromisoa hartzen du.
Zentroak langileen eta laguntzaileen eskubide eta askatasunak errespetatu eta
bermatuko ditu bere jarduera profesionaletan.

MUSIKA HAMABOSTALDIAk konpromisoa hartzen du laneko arriskuen
prebentzioa eta bere langileen osasuna eta segurtasuna zaintzeko. Langileek,
beren aldetik, laneko arriskuen prebentzio-arauak betetzeko eta MUSIKA
HAMABOSTALDIAn lan egiten duten gainerako pertsonen osasuna eta
segurtasuna zaintzeko konpromisoa hartzen dute.

MUSIKA HAMABOSTALDIAk bermatzen du ez dela diskriminaziorik egingo
sexua, sexu-orientazioa, egoera zibila, adina, arraza, nazionalitatea, erlijioa edo
afiliazio politiko edo sindikala dela eta, edota Konstituzioak eta arestian
aipatutako nazioarteko itunek babesten duten beste edozein egoera pertsonal
edo sozial dela eta. Kode honi lotuta dauden guztiak behartuta daude pertsona
guztiak bidez eta errespetuz tratatzera, inolako diskriminaziorik egin gabe, ez
hizkuntzan, ez komunikazioetan, ez eta jarreretan ere, arestian adierazitako
arrazoiren batean oinarrituta.

MUSIKA  HAMABOSTALDIAk lan-ingurune positiboak izateko, jazarpen-
portaerari aurrea hartzeko eta lan-esparruan gerta daitekeen edozein jazarpen-
kasu jazartzeko eta onbideratzeko konpromisoa adierazten du. Hori dela eta,
MUSIKA HAMABOSTALDIA osatzen duten zuzendari eta langile guztiek
motibazioa errazteko lan-giroa sustatuko dute, eta debekatuta dute besteekiko
abusua, jazarpena, diskriminazioa edo errespeturik eta begirunerik eza
dakarren edozein praktika.

MUSIKA HAMABOSTALDIAk laneko jazarpen-jokabideak debekatzen eta
jazartzen ditu, sexu-jazarpena barne.

Kode honen hartzaile guztiek konpromisoa hartzen dute edozein motatako
jokabide diskriminatzaileak salatzeko, horretarako jarritako salaketa-kanalaren
bitartez, jokabide horiek antzematen direnean.

MUSIKA HAMABOSTALDIAk laneko aukera-berdintasuna bermatzen du, eta
langile guztien garapen profesionala eta pertsonala sustatzen du, ahal den
neurrian. Gainera, funtsezko elementutzat dauka ezagutzaren kudeaketa eta
atxikipena. Lanpostuz igotzeko erabakiak parametro objektiboetan oinarrituko

dira soilik, hala nola prestakuntzan, merezimenduan, ahaleginean,
kualifikazioan eta bete beharreko lanpostuaren eskakizunetan.

Giza Eskubideen Adierazpen Unibertsalarekin bat etorrita, MUSIKA
HAMABOSTALDIAk berariaz gaitzesten eta debekatzen du mehatxupean,
zigorpean edo baldintza ankerretan lanean diharduen pertsona batek edo lan
egiteko gutxieneko adina ez duen batek egindako edozein lan edo zerbitzu.

MUSIKA HAMABOSTALDIAk interes berezia du bere langileekin duen
harremanean giza eskubideak betetzen diren kontrolatzeko eta horren
jarraipena egiteko, hala nola elkartzeko eskubideari dagokionez (sindikatuan
izena emateko askatasuna eta negoziazio kolektiborako eskubidea), lan-
baldintza bidezkoak eta egokiak izateko eskubideari dagokionez, eta lana eta
familia uztartzeko eskubideari dagokionez.

MUSIKA HAMABOSTALDIAk bere gain hartzen du hura osatzen duten
pertsonen bizitza pertsonala, familia eta lana uztartzen laguntzeko
konpromisoa, eta, beraz, beharrezko ekintzak sustatuko ditu langileek familia-
eta lan-bizitza ahalik eta baldintzarik onenetan bateratzeko aukera izan
dezaten.

Hirugarrena.- Objektibotasuna, independentzia, inpartzialtasuna eta
arbitrariotasunaren debekua zaintzeko betebeharra.

a)

MUSIKA HAMABOSTALDIAK, bai eta bertako langile guztiek ere, inpartzialtasun-
printzipioa errespetatuko dute, interes partikular ororekin zerikusirik ez duen
irizpide independente bati jarraituz, araudia erabat errespetatuz beren
eginkizunekin  bateraezinak diren jarduera edo interesetan, eta
objektibotasunari eragin diezaiokeen arrazoiren bat dagoen gaietan esku
hartzeari uko eginez.

Ustez interes-gatazka izan daitezkeen inguruabarrak hala dagokionean
jakinaraziko dituzte kaltetuek berek, zuzenean beren nagusi hierarkikoei, edo
beste langile batzuek horretarako prestatutako kanalaren bidez.

Laugarrena.- Eroskeria eta praktika ustel edo iruzurrezkoak baztertzea.

a)

MUSIKA HAMABOSTALDIAk irmo eta zorrotz arbuiatzen du edozein ustelkeria,
eroskeria edo iruzurrezko jokabide, eta legearen edo Kode honetan jasotako
printzipio eta jokabide-arauen aurkako praktikak erabiliz edozein motatako
onura edo abantaila lortzeko hirugarren pertsonen borondatean eragitearen
aurka dagoela adierazten du.

Kode honen hartzaileek ezin izango dute, ez zuzenean ez zeharka, ez berentzat
ez hirugarren batentzat, inolako kobrantza, abantaila, promesa edo onurarik
eskaini edo eman, ezta eskatu edo onartu ere, ez legezko edo legez kanpoko
jokabide bat gauzatzeko edo errazteko, ez eta bata edo bestea egiteari uzteko
ere.

Berariazko betebehar etiko bat dago ustezko eroskeria, jokabide ustela edo
influentzia-trafikoa izan daitekeen edozein egoeraren berri emateko eta
horretarako prestatutako kanalaren bidez jakinarazteko.

Bosgarrena.- Oparien politika.

Kode Etiko honen hartzaileek lanean betetzen duten postuagatik opariak edo
mesedeak jasotzen badituzte, haien balioa ekonomikoki hutsala edo sinbolikoa denean
bakarrik onartuko dituzte. Sustapen- eta propaganda-opariak ere kategoria horretan
sartzen dira. Opari horiek modu gardenean eta noizbehinkako izaeraz eman edo jasoko
dira, zabal onartutako praktika sozial edo adeitasunezko baten arabera.

Seigarrena.- Nagusiekin eta lankideekin lankidetzan leial jarduteko eta zerbitzuan
arduraz jokatzeko betebeharra.

a)

b)

c)

f)

Langile guztiek leial jokatu behar dute, dagozkien edo agintzen zaizkien lanak
arretaz betez, nagusien aginduak eta jarraibideak betez, ordenamendu
juridikoa argi eta garbi urratzen dutenean izan ezik. Kasu horretan, dagozkien
ikuskapen-organoetan salatu beharko dituzte gertaerak.

Emanaldi profesional guztietan, bertako kideek eta langileek MUSIKA
HAMABOSTALDIAren irudia eta izen ona zainduko dituzte.

Komunikabideekiko harremanak xede horretarako izendatutako pertsonen
eskumenekoak baino ez dira.

Erakundeak lankidetzarako eta talde-lanerako ingurune bat eskaintzen du,
gaitasun eta baliabide guztiak hobeto aprobetxatzeko.

Langile guztiek lankidetzan jardungo dute lankideekin, eta gainerako sailen eta
pertsonen eskura jarriko dituzte Zentroaren helburuak eta interesak lortzen
lagun dezaketen ezagutzak eta baliabideak.

Lanean ari diren pertsonek lanaldia bete behar dute, modu eraginkorrean lan
eginez, beren denbora eta MUSIKA HAMABOSTALDIAk eskaintzen dizkien
baliabideak errentagarri eginez eta parte hartzen duten prozesu guztietan
ahalik eta baliorik handiena ematen saiatuz.

g) Langileek lanpostu bat betetzea bateraezina izango da beste edozein kargu,
lanbide edo jarduera publiko edo pribatu betetzearekin, baldin eta zeregin
horrek langileen betebeharrak zorrotz betetzea eragozten edo kaltetzen badu
edo haien inpartzialtasuna edo independentzia arriskuan jartzen badu.

Zazpigarrena.- Baliabide publikoen erabilera egokia.

MUSIKA  HAMABOSTALDIAk konpromisoa hartzen du esleitutako baliabideak
eraginkortasun eta austeritate handieneko irizpideen arabera kudeatzeko,
gizartearentzat balio handiena lortuz.

MUSIKA HAMABOSTALDIAko langileak beren gain hartuko dute esleitzen zaizkien
tresnak, funtsak eta baliabideak eraginkortasunez erabiltzeko eta zaintzeko ardura,
erabilera desegokia eta interes orokorraren aurkakoa saihestuz. Era berean, langileen
eskura dauden baliabideak lanerako bakarrik erabiliko dira, modu arduratsuan.

Zortzigarrena.- Kontabilitate-erregistroen argitasuna eta zehaztasuna. Kapitalak
zuritzea eta terrorismoa finantzatzea prebenitzea.

MUSIKA HAMABOSTALDIAko langileek argi eta zehatz azalduko dituzte kontabilitate-
erregistro egokietan MUSIKA HAMABOSTALDIAren izenean egiten dituzten eragiketa
ekonomiko garrantzitsu guztiak. Erregistro horiek MUSIKA HAMABOSTALDIAko
langileek egindako transakzioen irudi fidela izan beharko dute eta barneko eta
kanpoko ikuskatzaileen eskura egon.

Bederatzigarrena.- Informatika- eta komunikazio-sistemen erabilera.

MUSIKA HAMABOSTALDIAk ekipamendu eta programa informatikoak eta langileen
eskura jarritako artxibo eta dokumentu elektronikoak behar bezala erabiltzea
sustatzen du.

Hamargarrena.- Informatzeko betebeharra eta gardentasun-konpromisoa.

a) MUSIKA HAMABOSTALDIAk egiten dituen jarduerei buruzko informazio
egiazkoa eta erabilgarria emango du. Informazioaren gardentasuna MUSIKA
HAMABOSTALDIAren jarduera arautzen duen oinarrizko printzipio bat da.

b) Informazio sailkatuari edo isilpekoari eragiten ez badio, MUSIKA
HAMABOSTALDIAk publiko orokorraren eskura jarriko du eskatutako
informazioa, Gardentasunari, informazio publikoa eskuratzeari eta gobernu
onari buruzko abenduaren 9ko 19/2013 Legean xedatutakoaren arabera.

Hamaikagarrena.- Konfidentzialtasuna eta sekretua gordetzeko betebeharra.

a) Kode honi lotuta dauden pertsona guztiek isilpeko informazioa babesteko eta
ez zabaltzeko konpromisoa hartzen dute, informazio hori norberarena edo
sekretu profesionala izan.

b) Kode Etiko honen hartzaileek ez dute inoiz baliatuko MUSIKA
HAMABOSTALDIArekin duten harremanaren ondorioz ezagutzen duten
informazioa abantaila ekonomiko pertsonala lortzeko, eta ez diete informazio
hori hirugarrenei emango abantaila mota bera lor dezaten.

c) Halaber, debekatuta dago informazio hori bikoiztea edo edozein modutan
erreproduzitzea edo MUSIKA HAMABOSTALDIAk eskura jarri ez dituen edo
zentroko segurtasun-neurriak betetzen ez dituzten informazio-sistemetan
gordetzea.

d) Kode hau betetzera behartuta dauden subjektuek sekretua gordetzeko
betebeharra bete behar dute, baita MUSIKA HAMABOSTALDIArekin duten
harremana amaitu ondoren ere.

e) Kode Etiko honen hartzaileek, legez babestutako datu pertsonalak erabiltzeko
edo artxibatzeko ardura dutenek, nahitaez ezagutu behar dute aplikatu
beharreko legeria, eta behar bezala aplikatzen eta betetzen dela zaindu. Izaera
pertsonaleko datuak modu bereziki murriztailean tratatuko dira, eta, beraz:

— Behar diren datuak baino ez dira bilduko.

— Datuen bilketa, tratamendu informatikoa eta erabilera haien
segurtasuna, egiazkotasuna eta zehaztasuna, pertsonen intimitaterako
eskubidea eta araudi aplikagarritik ondorioztatzen diren betebeharrak
betetzen direla bermatzeko moduan egingo dira.

— Horretarako baimena duten subjektuek bakarrik izango dute datu horiek
eskuratzeko aukera, baldin eta haiek erabiltzeko beharrezkoa bada.

Hamabigarrena.- Hirugarrenen jabetza intelektual eta industrialeko eskubideak
errespetatzea.

MUSIKA HAMABOSTALDIA osatzen duten pertsona guztiek konpromisoa
hartzen dute edozein euskarritan finkatutako arte- edo zientzia-lan bat ez
erreproduzitzeko, plagiatzeko, banatzeko edo publikoki jakinarazteko, jabetza
intelektualeko eskubideen titularren baimenik gabe.

Hamahirugarrena.- Ingurumena errespetatzea

MUSIKA HAMABOSTALDIAk ingurumena babesteko konpromisoa hartu du,
bereziki hondakinak ezabatzeari eta birziklatzeari, material arriskutsuak
maneiatzeari eta isuriak eta iragazteak prebenitzeari dagokienez.

Kode honen hartzaileek hura betetzen dela zaindu behar dute, eta horren
inguruan gaitutako prozeduren arrisku eta arau-hauste guztien berri eman
behar diete beren nagusiei edo ingurumen-kudeaketako arduradunei.

SALAKETA-KANALA.

MUSIKA HAMABOSTALDIAK salaketa-kanal bat jartzen du bere langileen,
laguntzaileen, hornitzaileen eta gainerako interes-taldeen esku, balizko
jokabide ustelen, iruzurren edo interes-gatazken edo iruzurraren, ustelkeriaren
edo interes-gatazkaren arriskua murrizteko ezarritako beste irregulartasun
batzuk edo kontrolak ez betetzearen inguruko kontsultak eta salaketak egin
ahal izateko, Kode Etikoan eta MUSIKA HAMABOSTALDIAri aplika dakiokeen
araudian aurreikusitako arauen arabera.

MUSIKA HAMABOSTALDIAk Salaketa-kanala erabiltzeko gida bat prestatu du,
Kode Etiko honekin batera zabalduko duena, langileak eta laguntzaileak
jakinaren gainean egon daitezen.

Salaketa-kanalari bidalitako salaketak fede onez egin behar dira beti, ez-
betetzea frogatzen duten arrazoi eta froga objektiboetan oinarrituta.

MUSIKA HAMABOSTALDIAk neurriak hartuko ditu errepresaliarik izan ez dadin,
salaketaren jatorria eta gaia edozein izanda ere. Hala ere, asmo txarrez
egindako salaketek, faltsuak direla jakinda edo lankide bati, menpeko edo
goragoko bati kalte egiteko asmoz egiten badira, diziplina-zehapena izango
dute.

ONARTZEA ETA BETETZEA.

MUSIKA HAMABOSTALDIAk Kode Etiko honen edukia jakinarazi eta zabalduko
du langile guztien artean, bai eta MUSIKA HAMABOSTALDIANn lanean hasten
diren langile berrien artean ere. Era berean, argitalpena eskuratzeko
erraztasunak emango dizkie hornitzaile eta laguntzaileei. MUSIKA
HAMABOSTALDIAk Kode Etikoa betetzeko konpromiso handia espero du bere
langile eta laguntzaile guztiengandik.

b) Kodea betetzen ez duten MUSIKA HAMABOSTALDIAko langileei diziplina-
neurriak ezarriko zaizkie, ez-betetze mailaren arabera. Diziplina-araubidea lege-
araudiaren eta, hala badagokio, hitzarmen kolektibo propioaren arabera
arautzen da.

6. INDARRALDIA.

Zuzendaritzak onartu eta Administrazio Kontseiluak berresten duenean sartuko da
indarrean kode etiko hau, eta aldatzea edo deuseztatzea onartzen ez den bitartean
egongo da indarrean.

Sozietatearen Administrazio Kontseiluak onartua, 2023ko abenduaren 14an hartutako
erabakiaren bidez.




